
  
  

शिक्षा विभागीय मंत्रालयिक और सहायक कर्मचारियों का 29वाँ सम्मान समारोह

चर्चा में क्यों? 
2 जनवरी 2022 को राजस्थान के शिक्षा विभाग का 29वाँ राज्य स्तरीय शिक्षा विभागीय मंत्रालयिक एवं सहायक कर्मचारी सम्मान समारोह पशु विज्ञान एवं
पशु चिकित्सा विश्वविद्यालय के सभागार में आयोजित हुआ। कार्यक्रम के दौरान राज्य भर के 40 कार्मिकों का सम्मान किया गया। 

प्रमुख बिंदु 
कार्यक्रम के मुख्य अतिथि शिक्षा मंत्री डॉ. बी.डी. कल्ला ने कहा कि बीकानेर के शिक्षा निदेशालय का सुदृढ़ीकरण किया जाएगा। विभागीय परीक्षा
कार्यालय को भी मज़बूती प्रदान की जाएगी। 
डॉ. कल्ला ने पुरस्कार की प्रशस्ति पुस्तिका का विमोचन किया। उन्होंने उत्कृष्ट कार्य करने वाले 40 कार्मिकों को प्रशस्ति पत्र, स्मृति चिह्न
और ग्यारह हजार रुपए का चेक प्रदान कर सम्मानित किया। 
कार्यक्रम का परिचय देते हुए वरिष्ठ सहायक सत्यनारायण व्यास ने बताया कि मंत्रालयिक और सहायक कर्मचारियों का सम्मान यह परंपरा वर्ष
1990 में शुरू हुई। अब तक 898 कार्मिकों को इस सम्मान से नवाज़ा गया है। 

